
Сунуш кылынган макалада рынок экономикасынын шар-

тында Кыргыз Республикасынын (КР) жогорку кесиптик би-

лим берүү системасын реформалоонун теориялык негиздери 

изилденди. Изилдөө объектиси катары КРнын жогорку кесип-

тик билим берүү субъекттери, ал эми изилдөөнүн максаты 

болуп КРнын жогорку кесиптик билим берүү системасынын 

мазмунун жана анын мамлекеттин экономикасынын өнүктү-

рүүдөгү орду, жүргүзүлгөн реформалар жана алардын натый-

жалуулугун камсыз кылуунун илимий негиздерин изилдөө болуп 

саналат. Изилдөөнүн негизинде теориялык аспектте бул 

жаатта КРда жогорку кесиптик билим берүү системасын-

дагы жүргүзүлгөн реформалар, алардын өнүгүү этаптары 

жана өзгөчөлүктөрү такталды жана аны өнүктүрүүнүн 

негизги багыттары сунушталды. Изилдөөнүн негизиндеги ма-

териалдар КРнын жогорку кесиптик билим берүү жаатында 

изилдөө жүргүзгөндөр үчүн теориялык жана практикалык 

аспекттерде колдонулушу мүмкүн. Изилдөө процессинде эко-

номикалык-статистикалык, аналитикалык, салыштырма, мо-

нографиялык изилдөөлөр ыкмалары колдонулду. 

Негизги сөздөр: билим берүү, рынок мамилелери, систе-

ма, реформа, этаптар, башкаруу, финансылык каражаттар, 

каржылоо, интеграциялык процесстер, жыйынтыктар. 

В предлагаемой статье исследованы теоретические ос-

новы реформирования системы высшего профессионального 

образования Кыргызской Республики (КР) в условиях рыночной 

экономики. Объектом исследования являются субъекты выс-

шего профессионального образования КР, а целью исследо-

вания выступают изучение научных основ содержание и роль в 

развитии экономики страны системы высшего профессио-

нального образования КР, проводимых реформ и обеспечение 

их эффективности. По результатам исследования в теоре-

тическом аспекте уточнены проводимые реформы в системе 

высшего профессионального образования КР, этапы их разви-

тия и особенности, предложены основные направления их со-

вершенствования. Материалы исследования могут быть ис-

пользованы в теоретических и практических аспектах иссле-

дователями в области высшего профессионального образова-

ния КР. В процессе исследования использованы экономико-ста-

тистический, аналитический, способ сравнения, моногра-

фические методы исследования. 

Ключевые слова: образование, рыночные отношения, сис-

тема, реформа, этапы, управление, финансовые средства, фи-

нансирование, интеграционные процессы, результаты. 

This article explores the theoretical foundations of reforming 

the system of higher professional education in the Kyrgyz Republic 

(KR) in a market economy. The object of the research is the subjects 

of higher professional education of the KR, and the purpose of the 

research is to study the scientific foundations of the content and role 

in the development of the country's economy of the system of higher 

professional education of the KR, the ongoing reforms and ensuring 

their effectiveness. According to the results of the research, in the 

theoretical aspect, the ongoing reforms in the system of higher pro-

fessional education of the KR, the stages of their development and 

features were specified, the main directions of their improvement 

were proposed. The research materials can be used in theoretical 

and practical aspects by researchers in the field of higher profes-

sional education of the KR. In the course of the research, we used 

economic and statistical, analytical, comparison method, monogra-

phic research methods. 

Key words: education, market relations, system, reform, stages, 

management, financial resources, financing, integration processes, 

results. 

Кыргыз Республикасында билим берүү чөйрө-

сүндө рынок мамилелерине өтүү, дүйнөлүк билим бе-

рүү мейкиндигине интеграциялануу үчүн кардинал-

дуу өзгөрүүлөр болуп жатат. Билим берүү системасы-

нын реформаларынын уюштуруучулук жана укуктук 

негизин КРнын «Билим берүү жөнүндөгү» мыйзамы 

(1997-жыл), «Билим» жана «XXI кылым адистери» 

(1996-жыл) ж.б. улуттук билим берүү программалары 

түзүшкөн [1]. 

Республикада жумушчу күчтүн калыптануусун-

да негизги критериясы болуп билим деңгээли, б.а. 

алар мектепке чейинки, жалпы билим берүүчү мек-

тептеринин, гимназиялардын, лицейлердин, орто жа-

на жогорку кесиптик окуу мекемелердин сапаттуу 

иштерине байланыштуу.  

Өлкөнүн өнүгүшү, мамлекеттин экономикалык 

өсүшү, элдин жашоо турмушунун оңолушу-талантуу, 

билимдүү, ар намыстуу, ар түрдүү кесиптерге ээ бол-

гон кадрларга тыгыз байланыштуу. 

Интеллектуалдык ресурстар үчүн рынок мамиле-

леринин шарттарында билим берүү чөйрөсүнө мам-

лекеттин кийлигишүү даражасы дагы да өстү. Билим 

берүү ИТП системасында илимий техникалык про-

гресстен өнүгүшүнө жана экономикада ИДП өсүү 

темпине тыгыз байланыштуу. 

Билим берүү кызматы – бул, жеке, жамаатык жа-

на социалдык муктаждыктарды канааттандыруу үчүн 

керектөөчүлөр кесиптик билим алууда, эмгек потен-

циалын, инсандыгын, ишканаларын, коомдорун өнүк-

түрүүдө билим берүү программасынын жүрүшүндө 

керектөөчүгө билимдерди, көндүмдөрдү жана жалпы 

билим берүүчү, кесиптик көндүмдөрдү берүүгө ба-

гытталган татаал процесс.  

Америкалык окумуштуу Э.Денисон белгилеген-

дей, улуттук кирешенин өсүүшүнүн ар бир пайызын-

да билим берүүнүн эсебинен жумушчу күчүнүн сапа-

тынын жогорулашына 0,14% туура келет, ал эми 

өсүүнүн калган факторлору кыйыр түрдө билим берүү 

менен байланышкан: 0,1%-жетишсиз ресурстарды 

оптималдуу бөлүштүрүүнүн эсебинен, 0,37%-техно-

логиядагы, башкаруучулук жана уюштуруучулук 

билимдердеги прогресске байланыштуу [5]. 

Чет өлкөлүк экономист-окумуштуулардын изил-

дөөлөрү боюнча экономикалык өсүш билим берүүнүн 

таасиринин орточо натыйжалары 15-20% дын айлана-

сында болот. Белгилүү америкалык окумуштуу Кен-

дрик өзүнүн изилдөөлөрүндө белгилегендей, эконо-

микалык өсүү үчүн өзгөчө маанилүү болгон изилдөө-

лөргө, өнүгүүгө жана билим берүүгө кеткен инвести-

цияларга таандык [2]. 

Өнүккөн мамлекеттерде билим берүүнү каржы-

лоо рыноктук мамилелердин негизинде жүргүзүлөт, 

б.а. мамлекет, жеке жана өзүн-өзү каржылоо сыяктуу 

түрдүү булактардан каржыланат. Чыгашалардын маа-

нилүү бөлүгү мамлекет тарабынан камсыздалат. Кыр-

гызстанда жогорку мектепти реформалоо областында 

алгачкы кадамдардан болуп алардын көбү жыл өткөн 

сайын таза бюджеттик уюмдардан аралаш каржылоо 

субъекттерине айланышты. Мамлекеттик жогорку 

окуу жайлар менен катар жекече окуу мекемелери тү-

зүлүп төлөмдүн негизинде окугандардын континген-

тин кеңейтти. 

Белгилүү болгондой, билим берүү – бул өндү-

рүштүк процесс, чыгымдардын минимумун талап кы-

лат, бул тартип сакталбаса, анда окутуу натыйжалуу 

болбой калышы мүмкүн. Калктын жан башына эсеп-

телген билим берүүгө кеткен чыгымдар, мисалы, 

АКШ жана Батыш Европада 496 долларды, ал эми 

Кыргызстанда 2013-жыл үчүн 8,5 долларды түзгөн. 

Коомдун мүчөлөрүнүн билимдүүлүк деңгээли 

экономиканын өнүгүүсүнүн негизги факторлорунун 

бири болуп саналат. Билим берүүнүн натыйжасы бо-

луп өз кезегинде өлкөнүн улуттук кирешесинин өсү-

шүнө таасир берүүчү жогорку билимге ээ болгон адам-

дар, даярдалган квалификациялуу адистер саналат. 

ЮНЕСКОнун маалыматтарына жараша, жогор-

ку билим берүү системасында студенттердин саны 

1960-жылдагы 13 миллиондон 1970-жылы – 28 мил-

лионго, 1980-жылы – 46 миллионго жана 1991-жылы-

65 миллионго көбөйдү. Башкача айтканда, 1960-1990-

жылдар аралыгында студенттердин саны 5,0 эсеге кө-

бөйгөн, божомолдоолор боюнча 2015-жылда 97 мил-

лион жана 2025-жылда 100 миллион болмокчу [4]. 

Кыргызстанда билим берүү областында рефор-

маны өткөрүү жана аны андан ары өнүктүрүү үчүн эл 

аралык каржы институттары тарабынан карыз жана 

гранттар формасында 27,3 млн. АКШ доллары бөлүн-

гөн, мунун ичинен ЮСАИД багыты боюнча – 25,7%, 

Германия – 18,5%, «Сорос-Кыргызстан» фондунан –

17,3%, Европа биримдиги (сообщество) тарабынан –

14,2%, Азия өнүктүрүү банкынан – 12,5% жана 

ПРООНдон – 5,1%. Мындан сырткары Евразия Аме-

рикалык фонду тарабынан 1993-1997-жылдар аралы-

гында 585,9 миң АКШ доллары суммасындагы кар-

жылык жардам көрсөтүлдү. 

2020-жылы Республикада 57 ЖОЖ бар болду, ан-

дан 40 мамлекеттик жана 17 жеке. Жогорку окуу жай-

ларында 214,1 миң студент окушат (1-табл.).

1-таблица 

Кыргызстанда жогорку окуу жайлары жана студенттердин саны 

Окуу жылдары ЖОЖ саны Мамлекеттик Менчик Студенттердин саны 

2006/2007 47 32 15 236629 

2011/2012 54 33 21 239200 

2018-2019 57 40 17 214157 

Булак: Кыргызстан цифраларда, 2020-ж. 

Экономикалык реформа убагында Кыргызстанда 

жогорку окуу жайлардын саны 12 (1990-ж.)ден 57 

(2020-ж.) чейин жеткен. Ошондой эле мамлекет тара-

бынан бюджеттен бөлүнгөн каражат 4,9% ИДП (1998-

ж.), 2005-ж.-4,8%, 2020-ж.-7,4% түзгөн. Негизинен 

жогорку окуу жайлардын саны боюнча, Бишкек шаа-

рында 68%, Ош шаарында 17%, Жалал-Абад шаарын-

да 9% жайгашкан [3]. 

Жогорку окуу жайларын тескөө механизминде 

окуу сапатын жакшыртуу боюнча мамлекеттик билим 

берүү стандарты бекитилген. Өнүккөн мамлекеттерде 

2/3 бөлүгү студенттер мамлекеттик окуу жайларында, 

ал эми кээ биринде 90% чейин окушат. Ал эми AKШ 

университеттерин 3/4 бөлүгү менчик, ошондой эле 

бир катар Азия өлкөлөрүндө менчиктер - 80% түзөт. 

Мисалы, Японияда 2010-ж. менчик окуу жайында 

студенттердин үлүшү 77%, Филипинде - 2008-ж. - 

76%, Кытайда - 89% туура келет. 

Реформага чейинки убакытка салыштырмалуу 

жогорку билимдүү адистерди даярдоо жүргүзүлүп 

жаткан адистиктердин саны эки эсеге (азыр алардын 

саны 200дөн ашуун) көбөйдү. Бакалаврларды даярдоо 

программасы боюнча 16, ал эми магистрлик програм-

масы - 5 ЖОЖлары иштешүүдө. 

Кыргызстан дүйнөлүк билим берүү биримди-

гинин чөйрөсүнө кирди, бул Кыргыз-Түрк, Кыргыз эл 

аралык, Кыргыз-Россия славян университеттери, 

Кыргыз-Түрк колледжи ж.б. сыяктуу биргелешкен 

окуу жайлардын ачылышына шарт түздү. Ж.Баласа-

гын атындагы Улуттук университеттин алдында Кыр-

гыз-европа факультети, япон жана чыгыш тилдерин 

окуп-үйрөнүү боюнча чыгыш факультети ачылган. 

2008-жылы Кыргыз-америка факультетинин базасын-

да Борбордук Азиянын Америка университети түзүл-

гөн. Бул биргелешкен жогорку окуу жайларында 4,2 

миң студенттер билим алышат. 

Экономикалык реформа шарттарында билим 

берүү боюнча кызмат көрсөтүү рыногунда жогорку 

окуу жайлардын атаандаштыгы үчүн шарттар түзүл-

гөн. Эл аралык байланыштар кеңейүүдө, КМШнын 

гана эмес, алыскы чет өлкөлөрдүн 28 мамлекети ме-

нен тыгыз байланыштар бар. «XXI кылымдын адис-

тери» президенттик программасынын жана эл аралык 

келишимдердин мүмкүнчүлүктөрүн пайдалануу ме-

нен 3 миңге жакын жаш кыргызстандыктар чет өлкө-

лөрдө окуп жатышат. 

Жогорку окуу жайыларында (ЖОЖ) адистерди 

рыноктун талабына ылайыктуу даярдоо болбой жат-

кандыктан, орточо эсеп менен 30% кана жумуш менен 

камсыз болууда. Учурда билим берүү системасы бү-

гүнкү күндүн талаптарында толук жооп бербей жатат.  

Республикада жогорку окуу жайлардын саны көп 

болгону менен, студенттерди окутуучулардын сапаты 

кыйла төмөн. Көп жогорку окуу жайлар тийиштүү, са-

паттуу, билимдүү окутуучу-профессорлор менен то-

лукталган эмес. Мунун бирден бир себеби алардын 

квалификациясына туура келбеген айлык маянасы. 

Бюджеттик жана контрактын каражаттардын эсе-

бинен профессордук-окутуучулук курамы орточо эсеп 

менен 5,0 миңден 15,0 миң сомго чейинки өлчөмдөгү 

кепилденген мамлекеттик эмгек акы төлөнүп жатат. 

Албетте, мындай төмөн эмгек акы менен профессор-

дук-окутуучулук курамы жогорку квалификациялуу 

адистерди даярдоодо чоң көйгөйдү жаратууда. Союз 

убагындагы системада илимдин кандидаты министр-

лердин, ал эми илимдин докторлору – профессорлор 

республиканын коммунисттик партиясынын жогорку 

деңгээлиндеги эмгек акыны алышчу. Учурда бул ка-

тыш тиешелүү түрдө министрлердин ж.б. эмгек акысы-

нын 10-15%ын түзөт. Ал эми коммуналдык жөнөкөй 

жумушчусу айына 10-15 миң сом алат. Мындай шартта 

сапаттуу адистерди окутуп даярдоо мүмкүн эмес.  

2006-жылы Билим берүү жана илим министрлиги 

тарабынан жогорку билим берүү системасында оку-

туунун сапаты үчүн, болочок адистердин рынок шар-

тында жоопкерчилигин жогорулатуу максатында ре-

форма башталган. Жогорку окуу жайлардын ишмер-

дүүлүгүнө комплекстүү баа берүү үчүн республикалык 

министирлиги аркылуу аттестациялоо өткөрүлүүдө.  

Билим берүүнүн деңгээли, азарынча рынок ме-

нен мамлекеттин керектөөлөрүн толук кандуу канаат-

тандыра албай жатат. Совет бийлиги учурундагы беш 

жылдык билим берүү бүгүнкү күндүн талаптарына 

жооп бербегендиктен, адистерди даярдоодо ЖОЖ эл 

аралык интеграцияга өтүшүүдө. 1993-жылы Европа-

нын 33 мамлекетинин билим берүү министрлери Бо-

лон декларациясына кол коюшган. Анын максаты 

жогорку билим берүүнүн европа зонасын түзүү, 

ошондой эле европанын билим берүү тутумун дүйнө-

лүк масштабда киргизүү болуп саналат. 2006-жылы 

бул декларацияга дагы 45 мамлекет, алардын ара-

сында Кыргызстан да кошулду.  

Эки деңгээлдүү билим берүүгө өтүү, кредит-

сааттарды киргизүү жана студенттер тарабынан бул 

билим берүү системасын өздөштүрүү жана алардын 

сапатын жакшыртуу да убакытты, материалдык-

техникалык жабдуунун базасын талап кылат. Бирок, 

бүгүнкү күнгө чейин баклавр менен магистрдин дип-

ломун жана алардын эмгегин колдонуу чөйрөсү так 

аныктала элек. Бакалавр жана магистр даражасына ээ 

болгон кызматкерлердин карьералык өсүүсүн камсыз 

кылуучу механизмдер алиге түзүлө элек. 

Рынок мамилелерине өтүү шарттарында жогорку 

билим берүү системасында дээрлик башка сапаттык 

деңгээлдеги олуттуу интеграциялык өзгөрүүлөр болуп 

өтүүдө. Мисалы, Кыргызстанда Академиялык ал-

машуулардын Германиялык кызматы (ДААД) иштеп 

жатат (1925-жылы түзүлгөн). Биздин республикада 

1991-жылдан бери бул кызматтын алкагында студент-

тер, аспиранттар жана окумуштуулар үчүн стипендия-

лык программалардын 10 түрү аракетте. Бул убакыт 

аралыгында чет мамлекеттерде окуп жатышкан 1400-

дөн ашуун кыргызстандыктарга колдоо көрсөтүлдү.  

2008-жылы абитуриенттер үчүн 1-курсунан баш-

тап Германия ЖОЖда окуусун баштоого мүмкүндүк 

берүүчү программа өз ишин баштаган. Аспиранттар 

үчүн 3-4 жылдык программа каралган. ДААДдын сти-

пендиясы жол киреге, камсыздандырууга, жашоого 

болгон чыгашаларды толук жабууга мүмкүндүк берет. 

2000-жылы Казахстандын, Кыргызстандын, 

Тажикистандын өкмөттөрү жана Ага-Хандын өзү 

тарабынан Борбор Азия университети (БАУ) түзүл-

гөн. Университеттин келишими жана уставы үч рес-

публиканын парламенттери тарабынан ратификация-

ланган жана БУУда катталган. 

2013-жылдан баштап Орусия Кыргызстан үчүн 

жогорку окуу жайларында өнүктүрүү үчүн студент-

терге жүздөн ашуун бюджеттик орун бөлүп берген. 

Студенттердин бардык чыгымын: жашоо, окуу иш-

тери Орусия мамлекетинин бюджеттик каражатынан 

каралган. 

Кыргызстан менен Туркиянын ортосунда билим 

берүү багытында кызматташуу көптөн бери уланууда. 

1996-жылдан бери Туркия өкмөтү тарабынан жыл 

сайын Кыргызстандык студенттер үчүн окуу жайла-

рынан 150 орун, анын ичинен 80-орун бакалаврга, 70-

орун магистратура-докторантурада берилген. 2020-

жылга чейин Туркиядан 4 миңден ашык Кыргыз сту-

денттери билим алышкан. Булардын көпчүлүгү Евро-

пада, Орусияда жана Бишкекте иштешүүдө. Азыркы 

кезде Туркияда 3000 жакын студент билим алышууда, 

анын ичинен 900 бюджеттин эсебинен, калганы- кон-

тракттык негизинде окушат. Ал эми Кыргызстандын 

окуу жайларында 900дөн ашык Туркиянын жаштары 

билим алышууда. 

Жогорку билим берүү системасын реформалоо 

КРда билим берүүнү өнүктүрүү боюнча Концепция-

нын алкагында да жүргүзүлөт, анда ЖОЖдын мате-

риалдык-техникалык базасын чыңдоо каралган. 

Бирок, билим берүү кызматтарынын системасы 

үчүн мамлекет жумушчулардын эмгегин стимулдаш-

тыруусу, б.а. бул системада мектептик билим берүү-

нүн мугалимдеринин, мамлекеттин жогорку окуу 

жайларынын профессордук-окутуучулук курамынын 

эмгек мотивациясы жогорку деңгээлде болушу зарыл. 

Жумушчулардын бул категориясына социалдык кор-

гоону жакшыртуу зарыл, анткени алардын адистик 

потенциалын даярдоо деңгээли жана сапаты да, 

биздин өлкөбүздүн экономикалык реформаларынын 

ийгиликтери да ушулардан көз-каранды. 

КРда 2012-2020-жылдары КРда билим берүү 

стратегиясы кабыл алынып билим берүү системасын-

да кесиптик жактан жогорку деңгээлге көтөрүү иште-

ри каралган. Билим берүү системасында мамлекеттик 

бюджеттен каражат каралган, бирок анын жалпы сум-

масы жогорку кесиптик сапатын өркүндөтүүдө толугу 

менен жооп бербейт. Ошондуктан жогорку билим 

берүү системасында студенттерди окутуу үчүн жеке-

че акы төлөө (жекече инвестиция) кеңири орун алган. 

Кыргыз Республикасындагы жогорку кесиптик 

билим берүү системасын башкарууну жакшыртуу 

боюнча сунуштар: 

1. Кыргыз Республикасынын тиешелүү министр-

ликтери менен ведомстволоруна: жогорку кесиптик 

билим берүү системасында кесипке багыт берүү кыз-

матын түзүү; эмгек рыноктору жана билим берүү кыз-

маттары жөнүндө абитуриенттерге, студенттерге, 

бүтүрүүчүлөргө жана жумуш берүүчүлөргө маалымат 

берүү системасын түзүү; эмгек рынокторунун жана 

билим берүү кызматтарынын өнүгүшүн өз ара бай-

ланышта болжолдоо үчүн илимий колдоо түзүү; ко-

шумча кесиптик билим берүүнүн бар системасынын 

негизинде жогорку кесиптик билим берүү мекемеле-

ринин студенттерин жана бүтүрүүчүлөрүн жаңы 

адистиктер боюнча кайра даярдоону уюштуруу; 

2. Кыргыз Республикасынын Билим берүү жана 

илим министрлиги жана Кыргыз Республикасынын 

Саламаттыкты сактоо жана социалдык коргоо ми-

нистрлиги: өнүктүрүүгө кылдат мамиле кылуу менен 

жаштар арасында тажрыйбанын, квалификациянын, 

практиканын жоктугунун ордун толтуруу, жумушчу 

окуу пландарынын, программаларынын, базар эконо-

микасынын өзгөрүүчү факторлорунун таасири астын-

да мамлекеттик билим берүү стандарттарын өзгөртүү; 

билим берүү, өндүрүштүк практика жана андан ары 

ишке орношуу симбиозун кабыл алуу. 

Эмгек рыногун мамлекеттик жөнгө салууну өр-

күндөтүү үчүн КРнын Министрлер кабинети төмөнкү 

негизги куралдарды колдонушу керек: максаттуу 

жана индикатордук индикаторлорду колдонуу менен 

пландаштыруу; өлкөнүн рынок экономикасынын 

жалпы муктаждыктарын эске алуу менен кирешенин 

жана эмгек акынын өлчөмүн координациялоо менен 

«аракеттерди координациялоо» саясатын жүргүзүү. 

Жогорку кесиптик билим берүү системасын мо-

дернизациялоонун жана өнүктүрүүнүн натыйжалуу 

экономикалык механизмдерин калыптандыруу үчүн 

төмөнкү милдеттер сунушталат:  

- мамлекеттик бюджет кесиптик билим берүү ме-

кемелерин дифференциалдуу каржылоого, айрыкча 

алдыңкы университеттерди артыкчылыктуу каржы-

лоого жана келечекте алар ишке ашырган билим бе-

рүү программаларынын мүнөзүн чагылдырган орто 

кесиптик билим берүүгө өтүшү керек; кесиптик би-

лим берүү системасынын ресурстук жагымдуулугун 

жогорулатуу, аны каржылоонун көп каналдуу булак-

тары менен камсыз кылуу, юридикалык жактарды 

жана жарандарды кесиптик билим берүүгө инвести-

ция тартууга үндөө; 

- билим берүү мекемелеринин бюджеттен тыш-

каркы каражаттарын эсепке алуунун казыналык сис-

темасын киргизүүдө билим берүү мекемелеринин 

экономикалык автономия принцибин ырааттуу ишке 

ашыруу. 

